Notaichean an Tidseir An Tidsear agus na Fiaclan Fuadain le Maoilios Caimbeul

Taobh-duilleig 110.

1. (a) Dé tha sonraichte mu structar a’ pharagraf “Chuir Ailean suas a lamh”?

Tha am paragraf seo a’ seasamh leis fhein. Chan eil sa pharagraf
ach aon sheantans agus tha an seantans sin goirid.

(b) Ciamar a tha an structar sonraichte seo éifeachdach?

Tha e a’ glacadh aire an leughadair. Tha an leughadair

a’ tuigsinn gu bheil iomagain air an tidsear gu bheil

am blaigeard, Ailean, air a lamh a chur suas. Anns an sgeulachd,

thug seo air an tidsear stad oir chan eil fhios aige dé tha a’ dol

a thachairt as deidh seo. Anns an aon doigh, tha e a’ toirt air

an leughadair stad agus smaointinn dé dh’fhaodadh tachairt a-nis a chionn
's gu bheil Ailean a’ dol a bhruidhinn a-mach sa chlas.

Taobh-duilleig 110
“Chaidh monmhor thairis a’ chlas mar ghaoith tron fheur air latha foghair.”

2 (a) Dé an sgil-sgriobhaidh a tha an t-ughdar a’ cleachdadh an seo?

Sambhla
(b) Dé cho eifeachdach ’s a tha an sgil-sgriobhaidh?

Tha e eifeachdach oir tha e a’ toirt dealbh dhuinn air dé thachair sa chlas. Chord
e gu mor ris a’ chloinn gun tuirt Ailean seo airson an tidsear a narachadh.
Tha an samhla eifeachdach ann a bhith a’ toirt air an leughadair tuigsinn

gun robh gaireachdaich agus upraid a’ sgaoileadh tron chlas gu luath ged
nach robh duine sam bith acasan air a chul.

Taobh-duilleig 110

3. Deé an abairt a tha a’ sealltainn gun robh an tidsear air a narachadh
leis na thuirt Ailean?

“Dh’fhas aghaidh geal agus an uair sin dearg.”

Taobh-duilleig 110
“Rinn Ailean gaire magail...”
4. De tha an abairt seo ag innse dhuinn mu nadar Ailein?

Tha e ag innse dhuinn gur e balach bragail a bha ann an Ailean agus gun robh
e airson lamh-an-uachdair fhaighinn air an tidsear le bhith a’ magadh air.

Taobh-duilleig 110
“meaban”
5. Sgriobh facal eile a tha a’ ciallachadh an aon rud ri “meaban”.

Blaigeard/rasgal/peasan

Taobh-duilleig 111
“Cha deigheadh cail mar siud seachad air an rasgal ud.”
6. De tha thu a’ tuigsinn bhon abairt seo?

Tha e a’ ciallachadh gur e fear a bh’ ann an Ailean a bhiodh a’ toirt an aire dhan

a h-uile rud. Ann am beachd an tidseir, bha rudan mar seo a’ cordadh ris cho

math s nach diochuimhnicheadh e idir e. Cuideachd, tha an tidsear den bheachd
gun cumadh e greim air an fhiosrachadh oir bha e airson gum faigheadh e mi-mhodh
air choreigin as.

Taobh-duilleig 111

“E na sheasambh air beulaibh 2A agus ag ordachadh gun sluigeadh an t-urlar e.
“Cuiribh na leabhraichean air falbh,” dh’ordaich e.

7. (a) Ciamar a tha an tidsear a’ faireachdainn aig an dearbh am seo?
Chan eil iarraidh sam bith aige a bhith far a bheil e na sheasamh.

(b) Dé an doigh a tha e a’ cleachdadh gu bhith a’ cleith nam
faireachdainnean aige?

Tha e a’ toirt ordugh don chlas na leabhraichean aca a chur air falbh
- ordugh abhaisteach aig deireadh clas.

Taobh-duilleig 113

“Nuair a choimheadadh e ort leis na suilean mora a bha mar da Ion anns a’ mhointich...”

9. (a) Dé an sgil-sgriobhaidh a tha an t-ughdar a’ cleachdadh an seo?
sambhla
(b) Dé cho éifeachdach ’s a tha an sgil-sgriobhaidh seo?

Tha e eifeachdach oir tha e a’ toirt dealbh dhuinn air coltas an neach-
sgrudaidh, agus an seorsa duine a th’ ann. Tha dealbh againn

air suilean a tha domhainn agus caran diomhair. Chan fhaic sinn dé tha

air cul nan suilean agus chan urrainn dhuinn na smuaintean aige a leughadh.

Taobh-duilleig 113/114
10. De tha a’ sealltainn gu bheil co-fhaireachadh aig an neach-sgrudaidh ris an tidsear?

Tha an neach-sgrudaidh a’ sealltainn co-fhaireachadh ris an tidsear anns

an doigh anns a bheil e ag eisteachd ris nuair a tha e ag innse dha mun trioblaid
a th’ aige le Ailean. Bha an neach-sgrudaidh den bheachd gun robh an sgeulachd
mu na fiaclan fuadain caran eibhinn agus chuir e a lamh air gairdean

an tidseir airson tuigse agus co-fhaireachdainn a shealltainn dha. Cuideachd, tha
e ag radh ris an tidsear gun dragh a ghabhail mu Ailean agus gun deilig esan ris.

Taobh-duilleig 115

11. De an doigh a chleachd an neach-sgrudaidh gus leasan mu mhodh a theagasg
do dh’Ailean?

Bhruidhinn an neach-sgrudaidh ri Ailean mun dol-a-mach aige air leth bhon chlas,

agus ged nach eil fhios againn na chaidh a radh, thathar a’ tuigsinn gu bheil e air
Ailean a cheannsachadh ann an doigh shocair ach eifeachdach. Fhuair e eolas gu leor
air Ailean airson leasan pearsanta a thoirt dha, a’ cur na bha e air a radh ris

an tidsear ri a shuidheachadh fhein.

Taobh-duilleig 116
“Fhreagair Ailean gu h-iriosal.”

12. Aig deireadh na sgeulachd, dé tha a’ sealltainn gu bheil Ailean
air leasan ionnsachadh bhon neach-sgrudaidh?

Tha Ailean a’ tuigsinn gum bu choir dha spéis a thoirt dhan tidsear aige agus mar

sin tha e ga fthreagairt gu modhail agus gu h-umhail agus tha e duilich airson mar
a ghiulain e e fhein sa chlas aige.

Taobh-duilleig 116.

“Cha chluinn, cha chluinn,” fhreagair Ailean gu h-iriosal.

12. De tha seo ag innse dhuinn mu dheidhinn mar a bha Ailean a’ faireachdainn a-nis?
Bhruidhinn an neach-sgrudaidh ri Ailean mun dol-a-mach aige, agus ged nach eil
fhios againn de thuirt e ris, tha sinn a’ tuigsinn gun do cheannsaich e Ailean ann

an doigh a bha socair. Bha Ailean a’ faireachdainn gun robh an neach-sgrudaidh airidh
air urram, agus mar sin tha e ga fhreagairt gu modhail agus gu h-umhail.

